
per Iincorporaziun dals invalids illa vita pratica al dettan eir la
fuormaziun administrativa ideela per nos secretariat. Tuot quista
activted vain auncha animeda dal bun umur d’iin talento scriptur e
poet. Usche sperains nus tuots ch’el possa purter quista verva per-
sunela in nossas valledas sparpagliedas tar tuot ils idioms e chatter
usche il contact e chavazzin per quella avischinaziun traunter nus
Rumauntschs, chi ans ais usché necessaria, scha la Rumantschia voul
e po resister a la luotta dal temp modern cun sia evoluziun ed emi-
graziun chi periclitescha lingua, tradiziun e cultura.

La radunanza da delegats

.La radunanza da delegats ais I'organ suprem da la LR. Sia incum-
benza ais: da’s laschar orientar dals organs executivs davart la lavur
prestada, da dar nouvs impuls e da formular las grondas lingias da las
acziuns per l’avegnir.

La radunanza da delagats dals 15 giin 1968 ais statta iin’ impre-
schiunanta mastralia rumantscha. Per la priima vouta han ils presi-
dents da las societads affiliadas dat tina survista da lur program da
lavur. Quels rapports sun tin priim pass vers iin’ infuormaziun vi-
schandaivla pli detagliada.

Il cussagl

In sias duos sezziidas s’ha il cussagl occupa intensivmaing da duos
dumondas centralas e d’importanza generala. Una es statta quella da
la pressa rumantscha chi’s preschainta cun duos aspets, il material,
voul dir quel dals deficits cha las gazettas fan e ideal chi cumpiglia
tanter oter eir il problem da I'avischinaziun. A quellas dumondas han
divers gremiums dedicha gronda attenziun e lavur preparatoria,
sainza gnir per intant a resultats positivs. Il mantegnimaint d’iina
pressa rumantscha sana e ferma in tuots reguards ais eir I'interess
da la LR. Sainza iina tala pressa ais lina lingua chi s’adatta a las re-
laziuns dal temp ed al svilup tecnic, social ed economic bod impus-
sibla.

Il cussagl ha eir discuta la dumonda da la collavuraziun ad iin
numer special dal periodic Terra Grischuna dedicha a la quarta lin-
gua. Quist numer ais cumparii il december 1968 ed ha chatta buna

